ԱՄՓՈՓԱԹԵՐԹ

«Հայաuտանի Հանրապետության կառավարության 2014 թվականի հուլիսի 3-ի N 710-Ն որոշման մեջ փոփոխություններ և Հայաuտանի Հանրապետության կառավարության 2014 թվականի հուլիսի 3-ի N 712-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի
	1. Արդարադատության նախարարություն
	27.01.2025թ.

	
	N//2988-2025

	«Հայաuտանի Հանրապետության կառավարության 2014 թվականի հուլիսի 3-ի N 710-Ն որոշման մեջ փոփոխություններ և Հայաuտանի Հանրապետության կառավարության 2014 թվականի հուլիսի 3-ի N 712-Ն որոշման մեջ փոփոխություններ ու լրացումներ կատարելու մասին» Հայաuտանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝


Նախագծի 2-րդ կետի 3-րդ ենթակետով Հայաuտանի Հանրապետության կառավարության 2014 թվականի հուլիսի 3-ի N 712-Ն որոշման N 1 հավելվածում լրացվող 19-րդ կետի համաձայն՝ Սերժանտական դասընթացներ ավարտած և համապատասխան որակավորում ունեցողների համար հավելումների բացարձակ չափը նախատեսվում է սահմանել մինչև 300.000 դրամ:

Հայաuտանի Հանրապետության կառավարության 2014 թվականի հուլիսի 3-ի N 710-Ն որոշման N 1 հավելվածի 53-րդ, 54-րդ, 55-րդ, 56-րդ և 62-րդ կետերով սերժանտական դասընթաց անցած զինվորական կոչումով պաշտոնների համար նախատեսված  է հավելումների բացարձակ չափը՝ ըստ մակարդակների:


Նախագծի 1-ին կետով նախատեսվում է ուժը կորցրած ճանաչել վերոնշյալ կետերը, ինչի արդյունքում սերժանտական դասընթաց անցած զինվորական կոչումով պաշտոնների կավելումների բացարձակ չափը կկազմի մինչև 300.000 դրամ:


Նկատի ունենալով վերոնշյալը և Նախագծի 3-րդ կետը, որի համաձայն՝ Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2025 թվականի հունվարի 1-ից ծագած հարաբերությունների վրա, հարկ ենք համարում նշել, որ Նախագծով նախատեսված մինչև 300.000 դրամ բացարձակ չափը ներկայիս չափից պակաս լինելու պարագայում՝ կարգավորումը կվատթարացնի անձի իրավական վիճակը, և հետևաբար՝ հնարավոր չի լինի այն տարածել 2025 թվականի հունվարի 1-ից ծագած հարաբերությունների վրա, քանի որ համաձայն «Նորմատիվ իրավական ակտերի մասին» օրենքի 28-րդ հոդվածով նախատեսված է, որ Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն:


Բացի այդ, առաջարկում ենք աղյուսակում մի շարք փոփոխություններ կատարելու փոխարեն՝ այն ներկայացնել նոր խմբագրությամբ՝ նկատի ունենալով «Նորմատիվ իրավական ակտերի մասին» օրենքի 34-րդ հոդվածի 4-րդ մասի կարգավորումը, որի համաձայն՝ Եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա ակտը կարող է ամբողջությամբ շարադրվել նոր խմբագրությամբ:
	Ընդունվել է ի գիտություն
Համապատասխան զինծառայողներին լրավճարի փոխարեն հավելման հաշվարկման շրջանակներում ամսական չափերի նվազեցում տեղի չի ունենալու, գործողության տարածման ժամկետը նախատեսվել է ս.թ. հունվար ամսին վճարումներն ապահովելու նպատակով:
Ընդունվել է ի գիտություն
Փոփոխությունները և լրացումները չեն կազմում մեծ ծավալ, որի կապակցությամբ հավելվածը նոր խմբագրությամբ շարադրելու անհրաժեշտությունը բացակայում է:

	  2. Ներքին գործերի նախարարություն
	20.01.2025թ.

	
	N 43/6/12073-2025

	Դիտողություններ և առաջարկություններ չկան:

	Ընդունվել է ի գիտություն



	3. Ֆինանսների նախարարություն
	13.01.2025թ.

	
	01/34-1/185-2025

	ՀՀ ֆինանսների նախարարությունը Ձեր 2024 թվականի դեկտեմբերի 18-ի N ՊՆ/01/13636-2024 գրությամբ ներկայացված` «Հայաստանի Հանրապետության կառավարության 2014 թվականի հուլիսի 3-ի N 710-ն որոշման մեջ փոփոխություններ և Հայաստանի Հանրապետության կառավարության 2014 թվականի հուլիսի 3-ի N 712-ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վե​րա​​բերյալ հայտնում է հետևյալը. 

Նախագծին կից ներկայացված տեղեկանք-հիմնավորման (այսուհետ՝ Հիմնավորում) համաձայն Նախագծի ընդունումը պայմանավորված է ՀՀ զինված ուժերում սերժանտական համակարգի կայացման, հատուկ ինժեներական տեխնիկա շահագործող անձնակազմի, ուսումնական ստորաբաժանումներում անմիջականորեն ուսումնառության գործընթացում ներգրավված կամ հրահանգչի որակավորում ունեցող կադրերի, կանանց գումարտակում համալրվածության մակարդակի և որակների բարձրացման, օտարերկրյա պետությունում ուսումնառության գործուղված կուրսանտների հետ կապված խնդիրը լուծելու անհրաժեշտությամբ:


Նախագծով առաջարկվում է ՀՀ կառավարության 03.07.2014թ. N 710-Ն որոշման (այսուհետ՝ Որոշում 1) մեջ կատարել փոփոխություններ, իսկ 03.07.2014թ. N 712-Ն որոշման (այսուհետ՝ Որոշում 2) մեջ՝ փոփոխություններ ու լրացումներ, մասնավորապես.


1. Որոշում 2-ի N 1 հավելվածի 12.1 ծածկագրով ինժեներական տեխնիկայի շահագործման համար հաստատված հավելումների գործակիցը հաշվարկման մեծությունների նկատմամբ կազմում է 0.7, բայց ոչ պակաս քան 68,000 դրամ, ընդ որում հավելավճարը հաշվարկվում է տրանսպորտային միջոցի շահագործման մեջ գտնվելու փաստացի ժամանակահատվածի համար։ Նախագծով առաջարկվում է նշված չափի փոխարեն սահմանել յուրաքանչյուր ամսվա համար 100,000 դրամ և յուրաքանչյուր մեկ մոտոժամի համար ևս 3,000 դրամ։ 


Այդ կապակցությամբ հայտնում ենք, որ Հիմնավորմամբ բացահայտված չեն.


- հաշվարկման մեխանիզմի և վճարման սահմանաչափերի սահմանման անհրաժեշտությունը և սկզբունքները,


- փոփոխության ազդեցությունը աշխատանքի կամ ծառայության արդյունավետության բարձրացման և թիրախային ցուցանիշների բարելավման վրա,


- փոփոխության արդյունքում առաջացող հավելյալ ծախսերի ֆինանսական գնահատականը և դրանց հաշվարկները։
	Ընդունվել է ի գիտություն

Ինժեներական տեխնիկայի շահագործման համար հաստատված հավելումների գործակցի վերանայումը անհրաժեշտ է համապատասխան որակավորում պահանջող հաստիքների թերհամալրվածության խնդիրը հնարավորինս լուծելու, ինչպես նաև նման որակավորում ունեցող մասնագետների արտահոսքը կանխելու նպատակով՝ հաշվի առնելով մասնավոր հատվածում և ՀՀ ՊՆ համակարգում համանման աշխատանք իրականացնելու դիմաց առաջարկվող աշխատավարձերի էական տարբերությանը և աշխատանքի վտանգավորությունն ու ծանրաբեռնվածությունը:

	2. Նախագծի 2-րդ կետի 2-րդ ենթակետով առաջարկվում է Որոշում 2-ի N 1 հավելվածի 14.3 ծածկագրով տողում փոփոխել հավելում նախատեսող ծառայության (աշխատանքի) առանձնահատուկ պայմանը՝ այլ պետությունների ռազմաուսումնական հաստատություններ ուսման գործուղված (այսուհետ՝ Գործուղված) պարտադիր զինվորական ծառայության զինծառայողներին, նախատեսելով նաև նոր հավելում՝ 200,000 դրամի չափով (բացառությամբ ՌԴ-ի)։


Հարկ ենք համարում նշել, որ Հիմնավորմամբ ներկայացված չէ տեղեկատվություն՝


- պարտադիր զինվորական ծառայության զինծառայողներին Գործուղվողների շրջանակում ներառելու անհրաժեշտության վերաբերյալ,


- տվյալ փոփոխության արդյունքում Գործուղված զինծառայողների թվաքանակի հնարավոր աճի և անհրաժեշտ հավելյալ ծախսերի վերաբերյալ (Հիմնավորմամբ նշվում է փաստացի գործուղված 5 զինծառայողների մասին)։
	Ընդունվել է ի գիտություն

Այլ պետությունների ռազմաուսումնական հաստատություններ ուսման գործուղված (այսուհետ՝ Գործուղված) պարտադիր զինվորական ծառայության զինծառայողներին 200,000 դրամի չափով (բացառությամբ ՌԴ-ի) հավելում նախատեսելն անհրաժեշտ է վերջիններիս կեցության և կենսական կարևոր այլ կարիքները հոգալու նպատակով բավարար միջոցներ տրամադրելու համար այն դեպքում, երբ արտասահմանյան ռուհ-ում կրթությունը կազմակերպող պետության կառավարության կողմից որևէ այլ հատկացում նախատեսված չէ: Հետագա տարիներին գործուղվող զինծառայողների թվաքանակի հնարավոր աճի վերաբերյալ ոչ ֆինանսական ցուցանիշներ առկա չեն:

	3. Նախագծով առաջարկվում է նախատեսել 125,000 դրամ գումարի չափով հավելում կանանց գումարտակում ծառայության համար, սակայն ներկայացված չէ պարզաբանում նշված գումարտակի կողմից իրականացվող գործառույթների, դրանց առանձնահատկությունների, գումարտակի համալրման անհրաժեշտության, ներկայումս ծառայողների ամսական աշխատավարձի չափի և փոփոխության արդյունքում վերջինիս աճի, նմանատիպ գործառույթներ իրականացնող այլ ծառայողների ամսական աշխատավարձի չափի (աշխատանքի վարձատրության միասնական սկզբունքի պահպանման տեսանկյունից), ինչպես նաև փոփոխության արդյունքում աշխատանքի արդյունավետության բարձրացման և արդյունքային ցուցանիշների բարելավման վերաբերյալ։
	Ընդունվել է ի գիտություն

Նախագծով առաջարկվում է սահմանել հավելավճար՝ ՀՀ զինված ուժերում կանանց կարևորությունն ընդգծելու և նրանց ներուժը լավագույնս կիրառելու նպատակով ձևավորված կանանց գումարտակում ծառայության գրավչությունը բարձրացնելու և համալրվածության անհրաժեշտ մակարդակ ապահովելու նպատակով, քանի որ վերոնշյալ ստորաբաժանման կազմում ծառայություն իրականացնող կին զինծառայողների թերհամալրվածությունը հիմնականում պայմանավորված է այն հանգամանքով, ՀՀ ԶՈՒ այլ ստորաբաժանումներում ծառայության ընթացքում տարատեսակ հավելավճարներով պայմանավորված՝ դրամական ապահովության մակարդակը հարաբերականորեն բարձր է, քան կանանց գումարտակում ծառայությունը շարունակելու դեպքում:

	4. Նախագծով առաջարկվում է նախատեսել 100,000 հազար դրամ գումարի չափով հավելում ռազմաուսումնական հաստատությունների, ուսումնական կենտրոնների և ուսումնական այլ ստորաբաժանումներում անմիջականորեն ուսումնական պարապմունքներ անցկացնող անձնակազմի համար, սակայն ներկայացված չէ պարզաբանում հավելում նախատեսելու անհրաժեշտության և առաջարկվող սահմանաչափի որոշման սկզբունքի վերաբերյալ։
	Ընդունվել է ի գիտություն

Ռազմաուսումնական հաստատությունների, ուսումնական կենտրոնների և ուսումնական այլ ստորաբաժանումներում անմիջականորեն ուսումնական պարապմունքներ անցկացնող անձնակազմի համար նախատեսվում է սահմանել 100,000 հազար դրամ գումարի չափով հավելում: Վերը նշված ստորաբաժանումների մի շարք պաշտոնների դրամական ապահովության նկատմամբ մարտական հերթապահություն իրականացնող, հատուկ խնդիրներ կատարող և այլ ստորաբաժանումներում համահավասար պաշտոնների դրամական ապահովության բարձր լինելով (ի հաշիվ հավելավճարների) պայմանավորված նկատելի է բարձր որակավորում ունեցող մասնագետների հոսք, ինչով պայմանավորված անհրաժեշտություն կա խթանող և առկա տարբերությունը որոշակի չափով մեղմող կարգավորման:

	5. Համաձայն Հիմնավորման՝ ՀՀ կառավարության 03.07.2014թ. N 710-Ն որոշմամբ սահմանված է լրավճարների տարանջատված սանդղակ՝ համապատասխանաբար սերժանտական դասընթաց ավարտած և չավարտած զինծառայողների համար: Այն կրում էր խթանող ազդեցություն, քանի որ սերժանտական դասընթաց անցած կազմի լրավճարը 67,840-69,218 դրամով ավել էր դասընթաց չանցածների լրավճարից: Զինծառայողների ատեստավորման և դրա արդյունքներով հավելավճարի համակարգի ներդրման շրջանակներում ատեստավորված զինծառայողների համար, համաձայն «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 16-րդ հոդվածի 5.1 մասի, կլանվում է զինծառայողների դրամական ապահովության «լրավճար» բաղադրիչը և դրա արդյունքում ատեստավորված զինծառայողների դրամական ապահովությունը ձևավորվում է պաշտոնային դրույքաչափի, ատեստավորման հավելավճարի և ՀՀ կառավարության 03.07.2014թ. N 712-Ն որոշմամբ սահմանված հավելումների հանրագումարով: Արդյունքում, նույն պաշտոնի խմբի սերժանտական դասընթաց անցած և չանցած զինծառայողների դրամական ապահովության՝ մինչև ատեստավորվելը գործող տարբերակումը, ատեստավորվելուց հետո վերանում է՝ լրավճարի հաշվարկման դադարեցման հետևանքով:


Սերժանտական դասընթացներ անցած և չանցած զինծառայողների լրավճարների տարբերությունը պահպանելու նպատակով առաջարկվում է նախատեսել սերժանտական դասընթացներ ավարտած և համապատասխան որակավորում ունեցող պայմանագրային զինծառայողների համար հավելման տեսակ, որը կպահպանի սերժանտական դասընթացներ անցնելու գրավչությունն ու անկախ ատեստավորումից սերժանտական դասընթաց անցած և չանցած պայմանագրային զինծառայողների դրամական ապահովության ներկայումս առկա համամասնությունը: Նույն նպատակով հավելում է սահմանվում նաև ՀՀ զինված ուժերում հրահանգիչների դասընթացներ անցած և չանցած զինծառայողների համար:


Այդ կապակցությամբ հայտնում ենք, որ ՀՀ զինված ուժերում անձնակազմով համալրման և մարդկային ռեսուրսների զարգացման խնդիրների լուծման, արհեստավարժ (պրոֆեսիոնալ) բանակի անցման, զինծառայության գրավչության և հեղինակության բարձրացման մեխանիզմների կատարելագործման նպատակով արդեն իսկ ներդրվել է ատեստավորման համակարգը, որը զինծառայողի համապատասխան որակների առկայության պարագայում ապահովում է վարձատրության էական աճ: Այս պարագայում զինծառայողների առանձին խմբերում ծառայության գրավչությունը բարձրացնելու և անձնակազմով համալրելու համար նոր հավելումների սահմանումը անհավասար պայմաններ կստեղծի այլ խմբերի զինծառայողների նկատմամբ։


Համաձայն Հիմնավորման՝ Նախագծով առաջարկվող փոփոխությունների արդյունքում հավելյալ ծախսերը կկազմեն մոտ 3,376.7 մլն դրամ։ Հարկ ենք համարում նշել, որ նշված ֆինանսական գնահատականը հիմնավորող հաշվարկներ ներկայացված չեն, ինչը թույլ է տալիս եզրակացնել, որ իրական ծախսերը կարող են ավելի մեծ լինել, իսկ հաշվի առնելով դրանց շարունակական բնույթը՝ ծախսերի ճնշումը բյուջեի վրա տարիների ընթացքում կաճեն։


Ամփոփելով վերոշարադրյալը և հաշվի առնելով առկա մարտահրավերները և դրանց դիմակայելու համար սահմանափակ հարկաբյուջետային հնարավորությունները, ինչպես նաև կապիտալ ծախսերի գծով առկա կարիքի և դրա համար նախատեսված ֆինանսական միջոցների ծավալները՝ առաջարկում ենք ՀՀ զինված ուժերը անձնակազմով համալրման և մարդկային ռեսուրսների զարգացման խնդիրների լուծման, արհեստավարժ (պրոֆեսիոնալ) բանակի անցման, զինծառայության գրավչության և հեղինակության բարձրացման նպատակով գործող ատեստավորման համակարգին զուգահեռ կիրառել բյուջեի համար հավելյալ ծախսեր չառաջացնող այլ խրախուսման մեխանիզմներ և ձեռնպահ մնալ պետական բյուջեից հավելյալ ծախսեր առաջացնող պարտավորություններ ստանձնելուց:

	Ընդունվել է ի գիտություն
Համակարգի ներդրման ընթացքում ուսումնասիրվել է միջազգային փորձը, և որոշում է կայացվել յուրաքանչյուր օղակի արհեստավարժ սերժանտի դրամական ապահովության չափը նախատեսել միևնույն օղակի հրամանատարական պաշտոնի հիմնական վճարների 80%-ի չափով, ինչը հնարավոր է իրականացնել հավելավճարների ներկայացված չափերի կիրառմամբ: Ակնկալվում է նաև, որ փոփոխության արդյունքում կպահպանվի սերժանտական դասընթացներ անցնելու գրավչությունն ու անկախ ատեստավորումից սերժանտական դասընթաց անցած և չանցած պայմանագրային զինծառայողների դրամական ապահովության ներկայումս առկա համամասնությունը, քանի որ ՀՀ կառավարության 03.07.2014թ. N 710-Ն որոշմամբ սահմանված է լրավճարների տարանջատված սանդղակ՝ համապատասխանաբար սերժանտական դասընթաց ավարտած և չավարտած զինծառայողների համար: Այն կրում էր խթանող ազդեցություն, քանի որ սերժանտական դասընթաց անցած կազմի լրավճարը 67,840-69,218 դրամով ավել էր դասընթաց չանցածների լրավճարից: Զինծառայողների ատեստավորման և դրա արդյունքներով հավելավճարի համակարգի ներդրման շրջանակներում ատեստավորված զինծառայողների համար, համաձայն «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 16-րդ հոդվածի 5.1 մասի, կլանվում է զինծառայողների դրամական ապահովության «լրավճար» բաղադրիչը և դրա արդյունքում ատեստավորված զինծառայողների դրամական ապահովությունը ձևավորվում է պաշտոնային դրույքաչափի, ատեստավորման հավելավճարի և ՀՀ կառավարության 03.07.2014թ. N 712-Ն որոշմամբ սահմանված հավելումների հանրագումարով: Արդյունքում, նույն պաշտոնի խմբի սերժանտական դասընթաց անցած և չանցած զինծառայողների դրամական ապահովության՝ մինչև ատեստավորվելը գործող տարբերակումը, ատեստավորվելուց հետո վերանում է՝ լրավճարի հաշվարկման դադարեցման հետևանքով:



	4. Աշխատանքի և սոցիալական հարցերի նախարարություն
	30.12.2024թ.

	
	ՆՄ//39940-2024

	Դիտողություններ և առաջարկություններ չկան:
	Ընդունվել է ի գիտություն



	5. Ազգային անվտանգության ծառայություն
	27.12.2024թ.

	
	N 11/1773

	Դիտողություններ և առաջարկություններ չկան:
	Ընդունվել է ի գիտություն



	6. Վարչապետի աշխատակազմի քաղաքացիական ծառայության գրասենյակ
	23.12.2024թ.

	
	N 46.3/44303-2024

	Դիտողություններ և առաջարկություններ չկան:
	Ընդունվել է ի գիտություն



	7. Վարչապետի աշխատակազմի սոցիալական հարցերի վարչություն
	12.02.2025թ.

	
	N 02/11.2/4531-2025

	1. Նախագծի 2-րդ կետի 2-րդ ենթակետով նախատեսվում է 14.3-րդ ծածկագրով տողի 2-րդ սյունակում կատարել լրացում, համաձայն որի 14.3-րդ ծածկագրով տողի 2-րդ սյունակը կունենա հետևյալ տեսքը՝ «ՌԴ և այլ պետությունների ռազմաուսումնական հաստատություններ ուսման գործուղված պայմանագրային  կամ պարտադիր (կուրսանտ) զինվորական ծառայության ենթասպայական և շարքային կազմերի զինծառայողներ»: Նշված լրացումն ունի պարզաբանման կարիք, մասնավորապես՝ ովքեր են հանդիսանում ՌԴ և այլ պետություններ գործուղված պարտադիր (կուրսանտ) զինվորական ծառայության զինծառայողները:
	Ընդունվել է ի գիտություն

«Զինվորական ծառայության և զինծառայողի կարգավիճակի մասին» օրենքի 4-րդ հոդվածի 2-րդ մասի 1-ին կետի և 3-րդ մասի, 5-րդ հոդվածի 4-րդ մասի 3-րդ կետի և 5-րդ մասի պահանջների համաձայն՝ պարտադիր զինվորական ծառայություն չանցած ռազմաուսումնական հաստատություններ ընդունված անձինք համարվում են պարտադիր զինվորական ծառայության զինծառայողներ՝ կուրսանտի կարգավիճակով: 
Համապատասխան տեղեկատվությունը ներառվել է որոշման նախագծին կից հիմնավորման տեղեկանքում:

	2. Նախագծի 2-րդ կետի 3-րդ ենթակետով նախատեսվում է 14.3-րդ ծածկագրով տողի չորրորդ սյունակում ավելացնել 3-րդ ենթակետ, համաձայն որի՝ 200000 դրամը հաշվարկվում է օտարերկրյա պետության (բացառությամբ ՌԴ) ռազմաուսումնական հաստատության կողմից առանց կրթաթոշակ վճարելու ուսման գործուղված պարտադիր զինծառայողներին (կուրսանտներին): Նշված կետում լրացուցիչ պարզաբանման կարիք ունի ՌԴ-ն որպես բացառություն սահմանելը, ինչպես նաև այն, թե ովքեր են հանդիսանում ուսման գործուղված պարտադիր զինծառայողները (կուրսանտները):
	Ընդունվել է ի գիտություն
ՌԴ հետ կնքված համապատասխան պայմանագրերի շրջանակներում նման խնդիր առկա չէ և չի կանխատեսվում:

Համապատասխան տեղեկատվությունը ներառվել է որոշման նախագծին կից հիմնավորման տեղեկանքում:
Պարտադիր զինծառայողների կարգավիճակի պարզաբանումը՝ տես նախորդ դիտարկման շրջանակներում տրված պարզաբանումը:

	3. Նախագծի 2-րդ կետի 3-րդ ենթակետով նոր լրացվող 19-րդ տողով նախատեսվում է հավելում «մինչև 300.000 դրամ»-ի չափով, մինչդեռ պարզ չէ, թե ինչպես է որոշվելու հավելման կոնկրետ չափը և ինչ չափանիշներով: 
	Ընդունվել է ի գիտություն
Լրացվող 19-րդ ծածկագրով տողի հինգերորդ պարբերությունում հստակ նշվել է, որ համապատասխան սերժանտական որակավորմամբ («ՀՀ ԶՈՒ ներքին ծառայության կանոնագիրքը հաստատելու մասին» օրենքի պահանջի համաձայն՝ ջոկի սերժանտ, դասակի սերժանտ, վաշտի սերժանտ, գումարտակի (դիվիզիոնի) սերժանտ, գնդի (բրիգադի) սերժանտ, իսկ Վարչապետի աշխատակազմ ներկայացված «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություն կատարելու մասին» օրենքի նախագծի ընդունումից հետո՝ նաև շտաբի սերժանտ, բանակային կորպուսի սերժանտ և գլխավոր շտաբի սերժանտ) պաշտոնների և դրանց համար հավելումների չափերը հաստատվում են պետական լիազոր մարմնի ղեկավարի հրամանով: 

	4. Նախագծի հիմնավորման մեջ նշվում է, որ նախագծի ընդունման համար անհրաժեշտ լրացուցիչ ֆոնդը կկազմի 3,376,674.4 հազ. դրամ: Այս առումով պարզաբանման կարիք ունի նշված գումարի ֆինանսավորման աղբյուրը: 
	Ընդունվել է ի գիտություն
Ծախսերն իրականացվելու են պետական բյուջեով Պաշտպանության նախարարությանը հատկացված միջոցների հաշվին:

	5. Նախագծի 1-ին և 2-րդ կետերում որոշումների վերնագրերը չեն համապատասխանում Կառավարության 2014 թվականի հուլիսի 3-ի N 710-Ն և N 712-Ն որոշումների վերնագրերին:
	Ընդունվել է

	6. Նախագծի հիմնավորումն անհրաժեշտ է համապատասխանեցնել 2021 թվականի նոյեմբերի 26-ի թիվ 02/16.10/40655-2021 հանձնարարականի պահանջներին:
	Ընդունվել է
 Որոշման նախագծին կից հիմնավորման 5-րդ կետը խմբագրվել է:


